
 

 

ᑐᓴᕋᔅᓴᐅᑦᑕᐅᑎᒋᔪᖅ 

ᑐᓴᕋᔅᓴᖅ 

ᐃᖅᑲᐅᒪᓪᓗᒍ ᒦᑲ ᕿᓚᕝᕙᖅ 

(ᓄᕕᐱᕆ 9, 2015, ᐃᖃᓗᐃᑦ, ᓄᓇᕗᑦ) - ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᕿᔅᓵᑉᐳᑦ ᐃᓚᙵᕐᒥᒐᑦᑕ 

ᓯᕗᓕᖅᑎᐅᔪᒥᒃ ᐊᒻᒪᓗ ᓇᓪᓕᒍᓱᑉᐳᒍᑦ ᐃᓚᖏᓐᓂᒃ ᒦᑲ ᕿᓚᕝᕙᐅᑉ. ᕿᓚᕝᕙᖅ ᐃᓅᒍᓐᓃᓚᐅᖅᑐᖅ ᐋᑐᕚᒥ 

ᓄᕕᐱᕆ 7, 2015ᒥ.  

ᒦᑲ ᕿᓚᕝᕙᖅ ᐃᓚᒋᔭᐅᓯᒪᔪᖅ ᐊᒥᓲᙱᑦᑐᓄᑦ ᐃᓄᓐᓄᑦ ᐊᕐᓇᓄᑦ ᐱᓇᓱᐊᖃᑕᐅᓯᒪᔪᓄᑦ ᐱᙳᖅᑎᑕᐅᑎᑦᑎᓂᕐᒥᒃ 

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ ᐋᔩᖃᑎᒌᒍᑎᖃᕋᓱᖃᑦᑕᓂᒃᑯᑦ ᑲᔪᓯᑎᑕᐅᕙᓪᓕᐊᑎᓪᓗᒍ. ᑕᒪᔅᓱᒪᓕ ᑭᖑᓂᐊᒍᑦ, 

ᕿᓚᕝᕙᖅ ᐃᖅᑲᓇᐃᔮᖃᕐᓯᒪᓂᖓ ᒥᖅᑯᓕᓐᓂᑦ ᐊᓐᓄᕋᔾᔨᐅᖃᑦᑕᓂᕐᒥᒃ ᐃᑲᔪᕐᓯᒪᔪᖅ ᓄᓇᕗᑦ ᓄᓇᕐᔪᐊᕐᒥᐅᓕᒫᓄᑦ 

ᑕᑯᔭᐅᑎᑦᑐᒍ. ᕿᓚᕝᕙᖅ ᐱᖃᑕᐅᖃᑦᑕᕐᓯᒪᔪᖅ ᒪᑯᓂᖓ:   

 ᓯᕗᓪᓕᕐᐹᖑᓪᓗᓂ ᑮᓇᐅᔭᓕᕆᔨᐅᓯᒪᔪᖅ ᐃᓄᐃᑦ ᑕᐱᕇᒃᑯᓐᓂ ᑲᓇᑕᒥ 1971ᒥ 

 ᑮᓇᐅᔭᓕᕆᔨᐅᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ, ᓱᓕ ᑕᐃᔅᓱᒪᓂ 

ᑕᐃᔭᐅᖃᑦᑕᑎᓪᓗᒍᓕ ᐃᒫᒃ ᕿᑭᖅᑖᓗᒻᒥ ᐃᓄᐃᑦ ᑲᑐᔾᔨᖃᑎᒌᖏᑦ 1990ᖏᓐᓂ 

 ᐃᓚᒋᔭᐅᓯᒪᔪᖅ ᓄᓇᕗᒥ ᑲᔪᓯᑎᑦᑎᕙᓪᓕᐊᓂᕐᒧᑦ ᑲᑎᒪᔨᓂᑦ 1993-1999 

 ᐊᖏᔪᖅᑳᖑᓚᐅᕐᓯᒪᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ 2000ᒥ 

 ᓯᕗᓪᓕᕐᐹᖑᓪᓗᓂ ᑐᓂᔭᐅᓚᐅᕐᓯᒪᔪᖅ NAFFEM ᐃᓕᓐᓂᐊᖅᑏᑦ ᓴᓇᐅᒐᖏᓐᓂᒃ 

ᐃᓕᓴᕆᔭᐅᔾᔪᑎᑖᖅᑐᓂ 2008ᒥ  

 ᑐᖏᓕᕆᔭᐅᔪᔪᖅ ᑐᓂᔭᐅᓚᐅᕐᓯᒪᔪᖅ NAFFEM ᐃᓕᓐᓂᐊᖅᑏᑦ ᓴᓇᐅᒐᖏᓐᓂᒃ 

ᐃᓕᓴᕆᔭᐅᔾᔪᑎᑖᖅᑐᓂ 2009ᒥ  

 ᒥᖅᑯᓕᓐᓂᑦ ᓴᓇᐅᒐᕐᓂᑦ ᓴᓇᖃᑦᑕᓂᕐᒥᒃ ᐃᓕᓐᓂᐊᓂᕐᒥ ᐱᔭᕇᕐᓯᓚᐅᕐᓯᒪᔪᖅ, ᓄᓇᕗᑦ 

ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒻᒥ 2010  

 ᒦᑲ ᓯᕗᓪᓕᕐᐹᖑᓪᓗᓂ ᐃᓅᓪᓗᓂ ᐊᕐᓇᐅᓪᓗᓂ ᐃᓚᒋᔭᐅᓚᐅᕐᓯᒪᔪᖅ ᑎᓴᒪᐅᔪᖅᑐᓂᑦ 

ᓴᓇᔪᒥᓂᕐᓂᑦ ᓵᓚᔅᓴᖅᑐᓂᑦ 300ᓂᑦ ᓄᓇᕐᔪᐊᓕᒫᒥ ᐱᓇᓱᐊᕐᓯᒪᔪᖃᖅᑎᓪᓗᒍ ᓄᓇᕐᔪᐊᓕᒫᒥ 

ᒥᖅᑯᓕᓐᓂᑦ ᑕᐅᕐᓰᒍᑎᖃᖃᑦᑕᓂᕐᒥᒃ ᑐᙵᕕᒻᒥ ᓴᓇᑦᑎᐊᓂᕐᒥᒃ ᐊᑭᑦᑐᕋᐅᑎᒍᑎᖃᖅᑎᓪᓗᒋᑦ 

ᓴᓇᖃᑦᑕᐸᓪᓕᐊᓕᖅᑐᓂᑦ ᐊᓐᓄᕋᔾᔨᐅᓂᕐᒥ.  

ᒦᑲ ᕿᓚᕝᕙᖅ ᐸᓐᓂᖅᑑᕐᒥᐅᑕᔅᓴᔭᐅᓚᐅᖅᑐᖅ ᐊᒻᒪᓗ ᕿᒪᐃᓪᓗᓂ ᐃᓚᖏᓐᓂᒃ ᐊᒥᓱᕐᔪᐊᕌᓗᓐᓂᑦ. ᒦᑲᐅᑉ ᐸᓂᖓ, 

ᐅᓖᐱᑲ ᕿᓚᕝᕙᖅ, ᒪᕐᕈᐊᑎᖅᑐᓂ ᐃᓕᓴᕆᔭᐅᔾᔪᑎᑖᖃᑦᑕᕐᓯᒪᔪᖅ ᐊᖏᔪᖅᑳᕐᔪᐊᑉ ᐃᓕᓴᕐᓯᔾᔪᑎᖓᓂᒃ ᑯᐃᓐ 

ᐃᓕᓴᐱ ᑐᖏᓕᐊᑕ ᐃᖅᑲᓇᐃᔭᖅᑎᐅᓪᓗᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ. 

